
 
 

Publicaziuns dalla vischnaunca, jamna 19 

 
Damondas da baghegiar 
 
2024-1036.000 
Datum dalla publicaziun: 10-05-2024 
Patrun:    Armin Berther 
Representant:  MBRsolar AG, Joanna Fischer, Frauenfelderstrasse 12, 9545 Wängi TG 
Intenziun:   Indrez fotovoltaic vid il baghetg d’economia 
Edifeci nr.:   332 
Parcella:   130 
Adressa:   Via Foppas 16, 7186 Segnas 
Zona:    Zona agricola 
Zona da prighel:  Negina zona da prighel 
 
Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damonda da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant. 
 
 
Uffeci da baghegiar Disentis/Mustér

 
Lubientschas da baghegiar 
 
L’instanza da baghegiar ha concediu las suandontas lubientschas da baghegiar 
 
2024-2020.000 
Ivana e Fabio Calia, Via Soliva 4, 7180 Disentis/Mustér, contrucziun d’in mir natural, parcellas 3966, 
3951, e 3967, Via Soliva 4, 7180 Disentis/Mustér 
 
2024-1016.000 
Tumaisch Fry, Via Caschuarz 2, 7180 Disentis/Mustér, installaziun d’ina pumpa da calira, parcella 549, 
Via Caschuarz 2, 7180 Disentis/Mustér 
 
2024-1021.000 
Aluis Huonder e Zita Deplazes Huonder, Via Sontga Catrina 13, 7180 Disentis/Mustér, construcziun d’ina 
veranda, parcella 3634, Via Sontga Catrina 13, 7180 Disentis/Mustér 
 
2024-1026.000 
Martin e Carla Flury, Via Buretsch 12, 7186 Segnas, parcella 2223, renovaziun dalla habitaziun el 
plaunterren ed il plaun sutterran, construcziun d’in paravent niev, Via Buretsch 12, 7186 Segnas 

Cussegl da vischnaunca - Rapport dalla seduta digl 1. da matg 2024 
 
In bien quen annual 2023 
Mesjamna, igl 1. da matg 2024 ha giu liug el Center Fontauna la 32avla seduta dil cussegl da vischnaunca 
dalla perioda d’uffeci 2021/2024. El center dalla seduta ei stau il quen annual 2023 ed il pareri dalla 
cumissiun da gestiun pertuccont l’abdicaziun dall’anteriura cumissiun da baghegiar. Il cussegl da 
vischnaunca ha approbau il quen annual unanimamein. Plinavon ei vegniu fatg in deposit dad 1.8 milliuns 
francs ella prefinanziaziun dil project innovativ Center Fontauna. 
 
Il cussegl da vischnaunca ha la mesjamna sera sut l’egida dil vicepresident dil cussegl da vischnaunca 
Adrian Flepp approbau unanimamein il rapport da gestiun ed il quen annual 2023. La suprastonza 
communala ha saviu presentar in fetg bien quen cun in’atgna finanziaziun da 2.67 milliuns francs ed 
investiziuns nettas da 4.02 milliuns francs. Suenter haver risguardau tuttas amortisaziuns, ils cuosts 
extraordinaris e la prelevaziun ord finanziaziuns specialas ei restau in gudogn da 203’612 francs. 
 
 
Plinavon ha il cussegl da vischnaunca dau suatientscha alla proposta dalla suprastonza communala da far in 
deposit dad 1.8 milliuns francs ella prefinanziaziun dil project Center Fontauna ed in ulteriur deposit ella 
summa da 100’000 francs el fondo per spazi da habitar per indigens. Il quen 2023 vegn conform agl art. 21 
lit. a dalla constituziun communala suttamess al referendum facultativ. 
 
Ulteriuramein ha il cussegl da vischnaunca priu enconuschientscha dil pareri dalla cumissiun da gestiun 
pertuccont l’abdicaziun dall’anteriura cumissiun da baghegiar. La nova cumissiun da baghegiar ei gia dapi il 
mars 2024 vid sia lavur. Sin impuls dall’anteriura cumissiun da baghegiar e sin cussegl dalla cumissiun da 
gestiun ha la suprastonza communala plinavon instradau dapi entgins meins ina restructuraziun communala. 
Ils resultats resultats da quella transformaziun vegnan presentai a caschun dalla proxima seduta dil cussegl 
da vischnaunca che ha liug ils 19 da zercladur 2024. 
 
Referendum facultativ 
A caschun da sia seduta digl 1. da matg 2024 ha il cussegl da vischnaunca approbau unanimamein il rapport 
da gestiun ed il quen 2023. 
 
Conform ad art. 21 lit. a dalla constituziun communala ei il quen annual da suttametter al referendum 
facultativ. Il messadi davart quella fatschenta ed il quen 2023 ein exponi per investa en casa communala 
(stanza nr. 10). 
 
Enteifer 20 dis dapi la publicaziun ufficiala han 80 votantas e votants la pusseivladad d’inoltrar enviers sura 
conclus il referendum e pretender ina votaziun dil pievel. 
 
 
Suprastonza communala

Carta per indigens 2024 
 
Legreivlamein san las duas vischnauncas da Mustér e Tujetsch era uonn presentar cun la carta gratuita per 
indigens ina purschida fetg attractiva. 
 
Tgi sa retrer la carta per indigens? 
Tuttas persunas naven da sis onns ensi cul domicil permanent da habitar e che pagan taglia ellas 
vischnauncas da Mustér e Tujetsch han il dretg da retrer gratuitamein ina carta per indigens. 
 
Prestaziun 
La carta per indigens legitimescha duront tschun differents dis enteifer il temps da menaschi entochen igl 
october 2024 da far diever gratuitamein dallas pendicularas Caischavedra / Cuolm da Vi / 
Schneehüenerstock / Gütsch (max. duas pendicularas per di). 
 
IMPURTONT: 
La carta per indigens ei da returnar sil pli tard entochen la fin da november 2024 al spurtegl dallas 
administraziuns communalas dallas vischnauncas da Tujetsch e Mustér. 
 
La carta ei persunala e buca transmissibla. 
 
 
Suprastonza communala 

 
Invitaziun ad ina sera d’informaziun publica 
 
Cu:  venderdis, ils 24 da matg 2024 allas 20:00 
Nua:  halla Cons, Mustér 
 
Program 
20:00 Beinvegni ed informaziuns organisaziun communala 
20:15 Survesta situaziun finanziala vischnaunca Mustér 
20:30 Informaziun e discussiun votaziun dils 9 da zercladur 2024 

«Pendicularas Mustér – Concessiun dil dretg dallas auas» 
21:00 Informaziun e discussiun votaziun dils 9 da zercladur 2024 

«Revisiun parziala dalla planisaziun locala Val Sogn Placi e Val da Cuoz»  
21:30 Finiziun 
 
Suenter l’informaziun vegn offeriu in aperitiv. 
 
La suprastonza communala selegra sin stedia participaziun. 
 
 
Suprastonza communala 

 
Tagl da lenna – serrada dalla via Plaun Menisch 
 
Muort lavurs da transport da lenna cun suga vegn la via da Plaun Menisch ad esser serrada pil traffic 
motorisau sco era pil traffic plaun. Las lavurs cuozan prevedentamein entochen ils 24 da matg 2024. 
Pertuccau ei il tschancun da Plaunca Su – Pardi sco era Fontanettas – Plaun Menisch. Per damondas 
urgentas eis ei da contactar il selvicultur Simon Cathomen, telefon; 081 920 36 41. 
 
Bien engraziament per l’enconuschientscha e capientscha. 
 
 
Uffeci forestal Disentis/Mustér 

 



  Publicaziuns ufficialas 
 
 

Publicaziuns ufficialas Jamna 19  4 

 

 
Via Sogn Gions – impediments da traffic 
 
Muort lavurs en connex cun la surbaghegiada sin parcella 747 alla Via Sogn Gions 11a, eis ei necessari da 
far diever dalla Via Sogn Gions. Per quei intent vegn la Via Sogn Gions serrada pil traffic sil tschancun 
denter il parcadi Sut Gliendas resp. denter ils access tier las casas Via Sogn Gions 9A, 15 e 15A. La serrada 
dalla via ei previda naven dils 13 entochen ils 16 da matg 2024, mintgamai naven dallas 07:30 entochen 
allas 12:00 e dallas 13:00 entochen allas 18:00. En cass d’aura disfavoreivla vegnan las lavurs spustadas 
per in’jamna sils 21 da matg 2024. Per damondas urgentas san ins contactar l’interpresa Frars Maissen SA, 
7166 Trun, telefon 081 943 13 37. 
 
Bien engraziament per prender enconuschientscha e per la capientscha. 
 
 
Uffeci infrastructura e baghegiar 

 
Meglieraziun Disentis/Mustér - Serrada dalla senda Acletta-Muntasch ed Acletta- S. Catrina 
 
Muort las lavurs da construcziun dalla Via Acletta Petschna restan las sendas naven d’Acletta en direcziun 
Crest Muntatsch e S. Catrina e naven dil Crest Muntatsch enviers Acletta e naven da Sontga Catrina 
enviersAcletta serradas, naven dils 13 da matg entochen ils 22 da zercladur, mintgamai duront l’jamna per 
tut traffic. La fin d’jamna ed ils firaus ei il transit pusseivels, aschinavon che las lavurs da construcziun 
lubeschan quei. Il transit sil tschancun Muntatsch – S. Catrina resta era duront quei temps pusseivels. 
 
 
Uffeci infrastructura e baghegiar Disentis/Mustér

 
Biblioteca populara Disentis/Mustér e contuorn 
 
Kino da cudischs da maletgs cun Mats, la miur 
Has ti plascher da vegnir en biblioteca e tedlar marvegliusas historias ord cudischs da maletgs? 
Venderdis, ils 17 da matg 2024 allas 14.30 legin nus avon e mussein vid ina gronda preit ils maletgs ord in 
cudisch da maletgs. L’occurrenza ei adattada per tut ils affons che san gia tedlar tier bein. Naturalmein 
astgas ti era prender cun tei tia mumma ni in’autra persuna. 
 
Nus selegrein zun fetg sin tei. 
 
 
Mats, la miur ed il team dalla biblioteca

 
Uniun da tiradurs Sedrun-Tujetsch 
 
Pusseivladads da sittar igl obligatori e campester 2024 
Pré campester:    Mesjamna, ils 15 da matg allas 18:30-19:30 
Campester:    Venderdis, ils 24 da matg allas 18:00-20:00 
Campester:    Sonda, ils 25 da matg allas 17:00-19:00 
Obligatori e campester:   Venderdis, ils 31 da matg allas 18:30-20:00 
Obligatori e campester:   Mesjamna, ils 12 da zercladur allas 18:30-19:30 
Obligatori e campester:   Venderdis, ils 23 d’uost allas 18:00-19:30 
 

Cun plascher beneventein nus tiraduras e tiradurs el stan da sittar La Resgia a Sedrun.

 
Ludoteca Disentis/Mustér e contuorn 
 
Sera da giugs en ludoteca 
Mardis, ils 14 da matg 2024, 19.00 - 21.00. 
 
Cordial beinvegni! 

SENIORA-CA 
 
Scolaziun «SBB Mobile App» 
Liug:   Disentis/Mustér en casa communala, plaunterren. 
Datum:   Venderdis, ils 17 da matg 2024 da 13:00 – 15:00, tenor basegn. 
Tema:   Investa tier la cumpra da bigliets digitals ed eliminaziun da malsegirtads! 
 
Risposta a damondas individualas, denton MO per «SBB Mobile App»! 
 
Impurtont: Tuts participonts/tuttas participontas ston haver installau sin siu telefonin la «SBB Mobile App» 
cun access «Login» gia endrizzau! 
 
Annunzia: Tochen gliendisdis, ils 13 da matg 2024 tier Linus Maissen (per damondas sut 079 423 01 37) 
linus@maissen-desax.ch

 
Societad da musica Mustér 
 
Concert da primavera, sonda, ils 18 da matg 2024, allas 20.00, silsuenter stiva da caffè e dumengia, ils 
19 da matg 2024, allas 17.00. Mintgamai en halla Cons Mustér. 
 
Entrada libra, collecta 
 
 
Frühjahrskonzert, Samstag, 18. Mai 2024, um 20 Uhr, danach Kaffeestube und Sonntag, 19. Mai 2024, 
um 17 Uhr, jedes Mal in der Halle Cons, Disentis. 
 
Eintritt frei, Kollekte

 


